
SAKSFRAMLEGG.

Sakshandsamar: 
Norunn Malene Storebø
Arkiv: 

Arkivsaksnr.:
06/01042



GODKJENNING AV MØTEBOK FOR HELSE OG SOSIAL OMSORG

AV 08.11.2006

Saksnr :
Utval:
Møtedato.

0001/07
Helse og sosial omsorg
14.03.2007

Rådmannen si tilråding:

Møteboka frå møte 8.11.2006 vert godkjend slik ho ligg føre.  
Saksdok :

Møtebok frå 8.11.06, er sendt ut tidlegare  
Bakgrunn:

  
Vurdering:

  
SAKSFRAMLEGG.

Sakshandsamar: 
Norunn Malene Storebø
Arkiv: 033  

Arkivsaksnr.:
06/01043



REFERAT OG MELDINGER

Saksnr :
Utval:
Møtedato.

0002/07
Helse og sosial omsorg
14.03.2007

Rådmannen si tilråding:

Vert lagt ved møteboka.  
Saksdok :

1. Rundskriv om Nasjonale mål og hovudprioriteringer og tilskudd for 2007 – IS-1/2007

2. Skriv frå Helsetilsynet dat. 24.11.06 vedk pålegg om utarbiedelse av beredskapsplan for kommunens helse- og sosialteneste.

3. Skriv til Helsetilsynet om ”Pålegg om utarbeiding av beredskapsplan for helse- og   sosialtenesta”  m /vedlegg.

4. Skriv frå fung.sosial- og barnevernleiar om ”Statlege retningsliner for utmåling av stønad til livsopphald etter sosialtenestelova § 5-1 tredje ledd.  
Bakgrunn:

  
Vurdering:

  
SAKSFRAMLEGG.

Sakshandsamar: 
Arve Sunde
Arkiv: G03  

Arkivsaksnr.:
07/00208



INFLUENSA-PANDEMIPLAN FOR AUSTEVOLL KOMMUNE

Saksnr :
Utval:
Møtedato.

0003/07
Helse og sosial omsorg
14.03.2007

/
Kommunestyret

Rådmannen si tilråding:

Austevoll kommunestyre vedtek influensa-pandemiplan for Austevoll kommune slik han ligg føre.  
Saksdok :

1. Utkast til ”Influensa-pandemiplan for Austevoll kommune” utarbeidd av kommunelege/smittevernlege Sverre Rørtveit.  
Bakgrunn:

Etter gjeldande reglar skal kommunane ha ein politisk vedteken plan for beredskap i forhold til ein mogleg pandemisk influensa – dvs. ein global influensaepidemi.

Influensapandemiplanen inngår som ein del av kommunen sin smittevernberedskap og øvrige beredskapsplanar
SAKSFRAMLEGG.

Sakshandsamar: 
Arve Sunde
Arkiv: G40 &01 

Arkivsaksnr.:
06/00857



TILBOD FRÅ AUSTEVOLL MILJØSENTER AS OM LOKALER TIL HELSESENTER OG TANNKLINIKK

Saksnr :
Utval:
Møtedato.

0008/06
Helse og sosial omsorg
13.09.2006

0013/06
Eldreråd
18.09.2006

0098/06
Kommunestyret
12.10.2006

0004/07
Helse og sosial omsorg
14.03.2007

Rådmannen si tilråding:

Austevoll kommune kan av økonomiske årsaker for tida ikkje ta imot tilbod om lokaler til helsesenter i Austevoll Miljøsenter AS v/Knut K Kalvenes sitt planlagte nybygg på Storebø.  
Handsaming/vedtak i Helse og sosial omsorg den 13.09.2006 sak 0008/06

Handsaming:

Knut K Kalvenes var innhabil og gjekk frå møtet.

Framlegg frå Krf  v/Bjarte Notnæs

Austevoll kommune går inn i drøftingane med Austevoll Miljøsenter med sikte på ei avklaring vedk kostnader med å ta i bruk desse lokala.

Avrøysting:

Rådmannen si tilråding fekk 3 røyster.

Krf v/Bjarte Notnæs sitt framlegg fekk 2 røyster

Knut K Kalvenes kom attende til møte.  
Vedtak:

  
Austevoll kommune kan av økonomiske årsaker for tida ikkje ta imot tilbod om lokaler til helsesenter i Austevoll Miljøsenter AS v/Knut K Kalvenes sitt planlagte nybygg på Storebø.  
Handsaming/vedtak i Eldreråd den 18.09.2006 sak 0013/06

Handsaming:

  
Vedtak:

  Austevoll eldreråd slutter seg til rådmannen si tilråding om at Austevoll |kommune av økonomiske årsaker for tida ikkje kan ta imot tilbod om lokaler til helsesenter i Austevoll Miljøsenter AS v/Knut K Kalvenes sitt planlagte nybygg på Storebø.  
Handsaming/vedtak i Kommunestyret den 12.10.2006 sak 0098/06

Handsaming:

Knut K. Kalvenes var ugild under handsaminga.

Framlegg frå Arbeiderpartiet v/Jane Stangeland:

”Austevoll kommune går inn   i drøftingane med Austevoll Miljøsenter AS med sikte på ei 

 avklaring vedk. kostnader med å ta i bruk desse lokala.”

Framlegget vart vedteke med 12 røyster.

Vedtak:

Saksdok :

1. Brev av 23.03.06 frå Austevoll Miljøsenter AS ved Knut K Kalvenes.  
Bakgrunn:

Austevoll Miljøsenter AS ved Knut K Kalvenes har i brev av 23.03.06 til Austevoll kommune og Fylkestannlegen i Hordaland kome med tilbod om å etablera eit felles helsesenter med tannklinikk i lokaler i planlagt nybygg på nabotomta til Storebø pleie- og omsorgsenter.

Kopi av teikningar mv følgjer som vedlegg.  
Vurdering:

Austevoll kommune har hatt planar om å etablera eit helsesenter for heile kommunen som eit 2. byggjesteg ved Storebø pleie- og omsorgsenter. Helsesenteret skulle innehalde lokaler for m.a. legetenesta, fysioterapitenesta, helsesøstertenesta, jordmor mv samt tannhelsetenesta.

Desse planane er imidlertid lagt på is av økonomiske årsaker. Det er vidare gjort vedtak om å utsetja samlokalisering av legetenesta, og kommunen har stilt seg open for sal av tomt til tannklinikk ved Storebø pleie- og omsorgsenter under visse føresetnader.

Elles er det gjort vedtak om å sjå på utbygging av Storebø pleie- og omsorgsenter for å frigjera Selbjørn pleie- og omsorgsenter til anna føremål, men etter rådmannen sin vurdering så langt, vil det vera vanskjeleg å få dette finansiert utan kommunal og statleg medverknad.

Austevoll Miljøsenter AS ved Knut K Kalvenes sitt innspel er interessant, og vil vera eit godt alternativ til kommunen sine opphavelege planar. Men slik rådmannen ser det, er Austevoll kommune framleis i ein slik situasjon at ein ikkje har økonomi til å inngå eit forpliktande samarbeid no, og det er usikkert kva tid kommunen har økonomisk handlefridom til det. Pr. i dag er det derfor uaktuelt for rådmannen å tilrå at kommunen engasjerar seg i prosjektet.

Frå kommunen sin side har ein alt signalisert til Hordaland fylkeskommune ved fylkestannlegen at ein førebels dessverre ikkje kan etablera eit felles helsenter som opphaveleg planlagt. Denne situasjonen er etter rådmannen sin oppfatning som ein forstår uendra. På den andre sida skulle det ikkje vera noko i vegen for at kommunen også signaliserar til fylkestannlegen at ein slik saka står ikkje har noko i mot at Hordaland fylkeskommune eventuelt etablerar ny og tidsmessig tannklinikk i andre lokaler ein stad sentralt på Storebø. Kven ein eventuelt skal inngå avtale med, må vera opp til Hordaland fylkeskommune å avgjera.

Nye saksopplysningar i samband med ny førehaving:
Etter at kommunestyret fatta sitt vedtak i møte 12.10.06 har rådmannen hatt eit møte med Austevoll Miljøsenter AS ved Knut K Kalvenes. På møtet fikk ein førelagt eit tilbod om intensjonsavtale med sikte på å inngå ein leigekontrakt frå 01.01.2008.

Forslag til intensjonsavtale med standard leigekontrakt følgjer vedlagt.

Intensjonsavtalen er basert på ein maksimal leigepris pr kvm på kr. 1100,- pr år for ikkje innreia lokale. Samla arealbehov for helsesenter – dvs. legesenter og helsestasjon/jordmorkontor – vil ideelt sett vera ca 600 kvm. Ein tek då utgangspunkt i romprogrammet som i si tid vart utarbeidd i samband med planlegginga av 2. byggjesteg ved Storebø pleie- og omsorgsenter. Dette vil innebera ein leigekostnad for uinnreia lokaler på kr.660.000,- + straum mv. første året. I tillegg kjem kostnader i samband med innreiing.

Rådmannen viser i utgangspunktet til sin tidlegare tilråding i saka, som ein vil oppretthalda. Det er i hovudsak to grunnar til at rådmannen ikkje vil rå til at kommunen går inn i på den føreliggjande intensjonsavtalen no. Det eine er at det ikkje er sett av pengar i økonomiplanperioden til å inngå leigeavtale. Det andre er at ein først må få avklart i kva grad ein kan dekka heile eller delar av rombehovet innanfor dei arealene ein har i kommunehuset, og t.d. ”Nordstrandbygget” dersom dagens leigetakarar skulle flytta ut. For tida er ei administrativ arbeidsgruppe i gang med å kartleggja behov og koma med forslag til løysingar for disponering av lokalene som er til rådvelde i kommunehuset. Arbeidsgruppa skal levera sine vurderingar til rådmannen innan 01.04.07.

  
SAKSFRAMLEGG.

Sakshandsamar: 
Arve Sunde
Arkiv: G21  

Arkivsaksnr.:
07/00129



INNLEIGE/ENGASJEMENT AV VIKARLEGE

Saksnr :
Utval:
Møtedato.

0017/07
Formannskapet
25.01.2007

0005/07
Helse og sosial omsorg
14.03.2007

Rådmannen si tilråding:

Rådmannen får fullmakt til å inngå kontrakt om leige av vikarlege inntil ny kommunelege er tilsett.

Formannskapet legg til grunn at rådmannen føretek nødvendige endringar på helse- og sosialbudsjettet slik det framgår av saksframstillinga.  
Handsaming/vedtak i Formannskapet den 25.01.2007 sak 0017/07

Handsaming:

Framlegg frå ordføraren:

Utval for helse- og sosial omsorg vert beden om å finna inndekning innanfor budsjettet.  
Framlegget frå ordføraren vart samrøystes vedteke.

Pkt. 1 i tilrådinga vart samrøystes vedteke.

Vedtak:

  
Rådmannen får fullmakt til å inngå kontrakt om leige av vikarlege inntil ny kommunelege er tilsett.

Utval for helse- og sosial omsorg vert beden om å finna inndekning innanfor budsjettet.  
Saksdok :

1. Notat datert 15.01.07 frå kommunelege Sverre Rørtveit med økonomisk oversyn oppdatert pr. 24.01.07.

2. Tilbod frå achima helse as motteke 23.01.07.

3. Tilbod frå Legevisitten as motteke 22.01.07  
Bakgrunn:

Formannskapet vart i møte 21.11.2006 i særskilt sak orientert om situasjonen i legetenesta etter at ein av kommunelege hadde sagt opp.

Den ledige legestillinga er utlyst i Norge, Sverige og Danmark med søknadsfrist 20.02.07. Realistisk sett kan ein i beste fall pårekna at ny lege kan vera på plass på ettersommaren under føresetnad av at ein får kvalifiserte søkjarar og gjennomførar ei skikkeleg tilsettingsprosess. Det er derfor nødvendig å engasjera vikar fram til det. 

Det har til no berre lukkast for administrasjonen å skaffe legevikar på ”normale” vilkår i om lag ei veke i januar. Ein har vore ute på marknaden for legevikarar ved å ta direkte kontakt med 6 vikarbyrå som driv i bransjen, inklusive det byrået ein har samarbeidd med tidlegare. Men det er berre 2 byråer som har meldt sin interesse og gjeve tilbod, og ein lege har kontakta oss direkte.

Tilboda samt notata frå kommunelege Sverre Rørtveit følgjer vedlagt.   
Vurdering:

Det er viktig for rådmannen å fastslå at det er heilt nødvendig å engasjera ein legevikar i første omgang fram til over sommarferien. Det er i dag berre 2 av dei faste legane som skal dekka legevakttenesta saman med turnuslegen. Det vert skifte av turnuslege i februar månad, noko som i alle fall dei første vekene vil innebera større belastning for dei to faste legane. Det vil i praksis ikkje vera mogleg å dekka opp alle vaktene med denne bemanninga, og legevikar må derfor på plass.

Av dei tilboda som ligg føre er det firma ”achima helse as” som er det rimelegaste. Dei tilbyr 3 godt kvalifiserte legar som kan vera her i ulike tidsrom i vikarperioden. Fagleg sett er dette i følgje kommunelegane ingen god løysing, men det er eit opplegg dei likevel kan gå inn for i den situasjonen vi er i. Problemet er at nettokostnadene pr. månad ser ut til å liggja minst ca 75.000 kroner over det ein ”vanleg” kommunelege i Austevoll kostar. I ein periode på 7 månader inneber dette meirkostnader på kr. 525.000,-.

Det er ikkje sett av pengar på budsjett for legetenesta til dette. Det betyr at kostnadene må dekkjast av innsparingar på andre delar av helse- og sosialbudsjettet. Rådmannen ser ikkje anna råd enn at ein då må gå på dei ”nye tiltaka” som vart teke med i kommunestyret sitt budsjett. Det gjeld kr. 400.000,- som er sett av til å få inn att aktivitørtilbod i eldreomsorga, og delar av dei midlane som er sett av til styrking av omsorgsløn og satsar for støttekontakter og avlastning, tilsaman kr 300.000,-.

SAKSFRAMLEGG.

Sakshandsamar: 
Else Marie Alvsåker
Arkiv: G70 &14 

Arkivsaksnr.:
06/01494



PSYKIATRIPLAN 2006 - 2010

Saksnr :
Utval:
Møtedato.

/
Kommunestyret

0006/07
Helse og sosial omsorg
14.03.2007

Rådmannen si tilråding:

Austevoll kommunestyre vedtek handlingsplan for psykisk helsearbeid i Austevoll kommune 2007-2010. Iverksetjing av tiltaka i handlingsplanen vert å vurdere årleg i budsjettsammenheng .  
Saksdok :

1. Handlingsplan for psykisk helsearbeid i Austevoll kommune 2007-2010. 

2. Økonomisk oversikt av planlagt psykisk helsearbeid  som vedlegg til økonomiplanen.  
Bakgrunn:

Austevoll kommunestyre vedtok 01.06.06 rullering av psykiatriplanen 2006-2008.

Sosial og helsedirektoratet sendte ut nye føringar for planarbeidet i kommunene 27.06.06.

Eit vilkår for utbetaling av tilskott er at psykiatriplanen er knyta til økonomiplanperioden 2007-2010.

Planen som vart vedteke 01.06.06 vart sendt i august 2006 inn til Fylkesmannen i Hordaland i for uttale  om den kunne rullerast vidare til 2010. Vi mottok veiledning via telefon  i november 2006.Planen måtte ha med tiltak omkring bustader til brukarar med rusproblematikk  Det var og viktig å få med kva tiltak som var gjennomførte i 2006, samt knyta hovudmåla opp mot opptrappingsplanen sine målsetjingar. Råda er blitt fylgt i utarbeiding av plan for perioden fram t.o.m. 2010.

Vurdering:

  Vilkåret for utbetaling av 1.termin øyremerka tilskott for 2007 er at kommunen politisk har vedteke planen innan 15.02.07. Kommunestyret har som sagt tidlegare vedteke planen fram til 2008, vedtak for 2009 og 2010 må ettersendast til fylkesmannen.

Minst 20 % av dei øyremerka midlane skal gå til tiltak for barn og unge. I planen er det sett av 30% i 2006, 34% i 2007 og 38% i 2008 av. dei øyremerka midlane til tiltak for barn og unge.

Opptrappingsplanen for psykisk helse med øyremerka tilskott varer ut 2008. Frå 2009 skal det øyremerka tilskottet etter planen leggjast inn som del av kommunen sine frie inntekter. I den økonomiske oversikten er det for 2009 og 2010 lagt til ei auke på 5 % årleg på kvart av dei tiltaka som er i gongsette. Kommunen skal sørgje for å integrera den oppdaterte planen i kommunen sin økonomiplan.

I siste del av planen er det laga ein økonomisk oversiktstabell over dei planlagte tiltaka innan psykiske arbeidet i kommunen  fram til 2010.

Planen har vore sendt ut til høyring intern til ulike kommunale instansar og til brukargruppa. Det er kome inn ein kommentar vedkomande disponering av midlar til opplæring av personale. Bruk av midlar til personalopplæring er noko som ein vil ha til fortløpande vurdering, men det er ikkje gjort framlegg om korregiringar i forhold til planutkastet.

Planen vart sendt inn til fylkesmannen 15.02.07 med atterhald om endeleg politisk godkjenning i kommunestyret 22.03.07.

  
